
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
চিরকুমার-সভা ২৭৫
নির্মলা । না, ঠিক অন্যায় নয়— আমিই অবলাকাস্তবাবুর প্রতি মনে মনে অন্যায় করছিলেম, ভাবছিলেম— এই যে, রসিকবাবু আসছেন। আস্থন রসিকবাবু, মামা এইখানেই আছেন।
影 রসিকের প্রবেশ
চন্দ্রবাবু। এই-যে, রসিকবাবু এসেছেন ভালোই হয়েছে।
রসিক। আমার আসাতেই যদি ভালো হয় চন্দ্রবাবু, তা হলে আপনাদের পক্ষে ভালো অত্যন্ত স্থলভ। যখনই বলবেন তখনই আসব, না বললেও আসতে রাজি আছি ।
চন্দ্রবাবু। আমরা মনে করছি আমাদের সভা থেকে চিরকুমারত্রতের নিয়মটা উঠিয়ে দেব— আপনি কী পরামর্শ দেন ।
রসিক। আমি খুব নিঃত্রার্থভাবেই পরামর্শ দিতে পারব, কারণ, এ ব্রত রাখুন বা উঠিয়ে দিন আমার পক্ষে দুই সমান। আমার পরামর্শ এই যে, উঠিয়ে দিন, নইলে সে কোন দিন আপনিই উঠে যাবে। আমাদের পাড়ার রামহরি মাতাল রাস্তার মাঝখানে এসে সকলকে ডেকে বলেছিল, বাবাসকল, আমি স্থির করেছি এইখানটাতেই আমি পড়ব । স্থির না করলেও সে পড়ত, অতএব স্থির করাটাই তার পক্ষে ভালো হয়েছিল ।
চন্দ্রবাবু। ঠিক বলেছেন রসিকবাবু, যে জিনিস বলপূর্বক আসবেই তাকে বলপ্রকাশ করতে না দিয়ে আসতে দেওয়াই ভালো। আসছে রবিবারের পূর্বেই এই প্রস্তাবটা সকলের কাছে একবার তুলতে চাই ।
রসিক । আচ্ছা, শুক্রবারের সন্ধ্যাবেলায় আপনারা অামাদের ওখানে যাবেন, আমি সকলকে সংবাদ দিয়ে আনাব ।
চন্দ্রবাবু রসিকবাবু, আপনার যদি সময় থাকে তা হলে আমাদের দেশে গোজাতির উন্নতি সম্বন্ধে একটা প্রস্তাব আপনাকে—
রসিক। বিষয়টা শুনে খুব ঔংস্থক্য জন্মাচ্ছে, কিন্তু সময় খুব যে বেশি–
নির্মলা । না রসিকবাবু, আপনি ও ঘরে চলুন, আপনার সঙ্গে অনেক কথা কবার আছে। মামা, তোমার লেখাটা শেষ করে, আমরা থাকলে ব্যাঘাত হবে ।
রসিক। তা হলে চলুন। নির্মলা । ( চলিতে চলিতে ) অবলাকাস্তবাবু আমাকে তার সেই লেখাটা পাঠিয়ে দিয়েছেন— আমার অনুরোধ যে তিনি মনে করে রেখেছিলেন সেজন্যে আপনি তাকে আমার ধন্যবাদ জানাবেন । f
রসিক। ধন্যবাদ না পেলেও আপনার অনুরোধ রক্ষা করেই তিনি কৃতাৰ্থ।

		 এই পাতা শেষ সম্পাদিত হয়েছে ১৭:৪২টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

